
	ՀՀ էկոնոմիկային նախարարություն
	19․07․2024թ․ N 01/14302-2024

	
	1. Նախագծի Հավելվածի 3-րդ կետի 1-ին ենթակետը խմբագրել՝ հիշատակելով Արդարադատության նախարարության իրավաբանական անձանց պետական ռեգիստրի գործակալությունը,
1. համապատասխանեցնել Նախագծի Հավելվածի 3-րդ կետի 4-րդ և 5-րդ ենթակետերում օգտագործված «չեն դատապարտվել․․․ ծանր հանցանք կատարելու» և «չեն ենթարկվել քրեական․․․ պատասխանատվության» եզրույթների կիրառությունը,
1. վերանայել Նախագծի Հավելվածի 10-րդ կետի 5-րդ ենթակետում նշված «ֆիզիկական անաշխատունակություն» սահմանումը, քանի որ Նախագծից պարզ չէ՝ դեպքը վերաբերում է ժամանակավոր անաշխատունակությանը, թե որևէ այլ իրավիճակին։
Նախագծի Հավելվածի 6-րդ և 10-րդ կետերում հղում է կատարվում «սույն կարգի․․․» մի շարք կետերին, սակայն Հավելվածով հաստատվող փաստաթղթի անվանումը չի պարունակում «կարգ» սահմանումը։
Նշենք նաև, որ Նախագծի Հավելվածի 6-րդ կետով առաջարկվող կարգավորումից պարզ չէ՝ «նոր փոխադրումների մենեջեր նշանակելու դեպքում» «նախորդ» փոխադրումների մենեջերը պետ՞ք է արդյոք ազատվի զբաղեցված պաշտոնից, թե կարո՞ղ է պահպանել իր աշխատանքը։
Միաժամանակ, խնդրում ենք տեղական կազմակերպությունների համար դիտարկել Որակի խարտիայով նախատեսված կարգավորումներից բացառություններ, օրինակ՝ Նախագծի Հավելվածի 3-րդ կետի 6-րդ ենթակետի պահանջների մասով։
Հաշվի առնելով, որ Նախագծով սահմանվում են ոլորտի համար նոր կարգավորումներ՝ տնտեսավարողների իրազեկման, ինչպես նաև վերջիններիս վրա անմիջական ազդեցության գնահատման նպատակով, առաջարկում ենք Նախագիծը ներկայացնել գործարար հատվածի քննարկմանը, նշենք նաև, որ Էկոնոմիկայի նախարարությունը ևս պատրաստակամ է մասնակցելու առաջարկվող հանդիպումներին։
	Ընդունվել է


Ընդունվել է




Ընդունվել է




Ընդունվել է


Ընդունվել է, նախագիծը լրամշակվել է



Չի ընդունվել, քանի որ կարգավորումը նախատեսված է տեղական կազմակերպությունների համար։

Նախագիծը ներկայացվել է հանրային քննարկման Արդարադատության նախարարության իրավական ակտերի նախագծերի ներկայացման e-draft համակարգում

	
	ՀՀ ֆինանսների նախարարություն
	26․07․2024թ․ N 01/11-1/15758-2024

	
	Որոշման նախագծի վերաբերյալ առաջարկություններ չկան
	

	
	ՀՀ պետական եկամուտների կոմիտե
	25․07․2024թ․ N 01/3-4/45752-2024

	
	Որոշման նախագծի վերաբերյալ առաջարկություններ չկան
	

	
	ՀՀ ներքին գործերի նախարարություն
	24.07․2024թ․ N 43/6/124280-24

	
	Որոշման նախագծի վերաբերյալ առաջարկություններ չկան
	

	
	ՀՀ քաղաքաշինության, տեխնիկական և հրդեհային անվտանգության տեսչական մարմին
	25․07․2024թ․ N ՔՏՄ/10.7/20414-24

	
	Որոշման նախագծի վերաբերյալ առարկություններ չունի։
	

	
	Վարչապետի աշխատակազմի տարածքային զարգացման
և շրջակա միջավայրի հարցերի վարչություն
	10․09․2024թ․ N 02/12.2/30931-2024

	
	1. Նախագծով հաստատվող հավելվածի՝
1. 2-րդ կետի համաձայն՝ կազմակերպությունները տրանսպորտի ոլորտի պետական լիազոր մարմնին պետք է ներկայացնեն գործարար համբավի պահանջները բավարարելու վերաբերյալ պահանջվող տեղեկատվությունը, որի հիման վրա լիազոր մարմինը վարում է գրանցամատյան, որը իր հերթին պարզ չէ, թե լինելու է էլեկտրոնային, թե՞ թղթային տարբերակով:
Առաջարկվում է քննարկել գրանցամատյանը պետական կառավարման այլ մարմիններին փոխգործելի դարձնելու և այն էլեկտրոնային հարթակի միջոցով վարելու նպատակահարմարությունը՝ հաշվի առնելով Հայաստանի Հանրապետության թվային վերափոխման, թվային (էլեկտրոնային) հասարակության և տնտեսության ձևավորման ուղղությամբ իրականացվող բարեփոխումներն ու ծրագրերը:
1. 3-րդ կետով ներկայացված են 6 պահանջներ, որոնց բավարարման դեպքում կազմակերպությունը ստանում է գործարար համբավ, մինչդեռ այս պարագայում անհասկանալի է, թե ինչու՞ 4-րդ կետով որպես կազմակերպության գործարար համբավից զրկվելու և 5-րդ ու 6-րդ կետերով որպես կազմակերպության գործարար համբավի վերականգնման դեպքեր դիտարկվում են վերոգրյալ 6-դեպքերից միայն 2-ը և հստակեցման կարիք ունի, թե մնացած դեպքերի պարագայում ինչպե՞ս է վերականգնվելու գործարար համբավը, օրինակ՝ եթե կազմակերպությունը սնանկ է ճանաչվել, սակայն հետագայում ներկայացրել է համապատասխան ֆինանսական առողջացման ծրագիր: 
Բացի այդ, պարզ չէ, թե ինչպե՞ս է բացահայտվում, որ կազմակերպությունը զրկվել է գործարար համբավից, արդյո՞ք վերոնշյալ գրանցամատյանը հրապարակային է և հնարավոր է արդյո՞ք վերջինի միջոցով տեղեկանալ կազմակերպության գործարար համբավ ունենալու կամ զրկված լինելու վերաբերյալ :

1. 3-րդ կետի՝
ա. 5-րդ ենթակետի համաձայն՝ գործարար համբավի պահանջները համարվում են բավարարված, եթե կազմակերպությունը և նրա փոխադրումների մենեջերը չեն ենթարկվել քրեական կամ վարչական պատասխանատվության խախտումներ կատարելու համար մի շարք  ոլորտներում, այդ թվում՝ գործունեությամբ զբաղվելու թույլտվությունների պահանջների խախտումներ: Հստակեցման կարիք ունի, թե գործունեությամբ զբաղվելու ո՞ր թույլտվություններին է վերաբերվում հիշյալ դրույթը:
 	բ. 6-րդ ենթակետի համաձայն՝ ֆինանսական միջոցների բավարարման համար որպես լրացուցիչ միջոցներ կարող են հաշվի առնվել կազմակերպության համար հասանելի ֆինանսական այլ միջոցները, այդ թվում՝ բանկային ավանդները, փոխառություն վերցնելու հնարավորությունը, ակտիվները, շրջանառու կապիտալը, բանկային երաշխիքը, ինչպես նաև գործունեության պատասխանատվության ապահովագրությունը: 
Սույն դրույթը անհրաժեշտ է համապատասխանեցնել «Ավտոմոբիլային տրանսպորտի մասին» օրենքում լրացումներ կատարելու մասին»  25.10.2023թ-ի ՀՕ-345-Ն օրենքի (այսուհետ՝ Օրենք) 2-րդ հոդվածի 17-րդ մասին:
1. 7-րդ կետի համաձայն՝ լիազոր մարմնի պահանջով կազմակերպությունը պետք է ներկայացնի գործարար համբավին առնչվող անհրաժեշտ տեղեկատվությունը, որը ներառում է կազմակերպության և նրա փոխադրումների մենեջերի գործունեությանն առնչվող իրավախախտումների և դրանց համար սահմանված վարչական տույժերի կատարման ընթացքի վերաբերյալ տեղեկությունները։
Սույն եզրակացության 1-ին կետի 1-ին ենթակետի համատեքստում՝ վերոգրյալ տեղեկատվությունն առավել հավաստի ստանալու նպատակով առաջարկվում է քննարկել այն տույժ կիրառող մարմիններից ստանալու հնարավորության հարցը:
1. 8-րդ կետի համաձայն՝ Որակի խարտիայով նախատեսված պահանջները չբավարարելու դեպքում լիազոր մարմինը ժամանակավորապես դադարեցնում է կազմակերպությանը բեռնափոխադրումներ իրականացնելու ՏՆԵԿ թույլտվությունների տրամադրումը, մինչև կազմակերպության կողմից Որակի խարտիայով նախատեսված պահանջները չբավարարելու պատճառները վերացնելը: 
Սույն դրույթը անհրաժեշտ է համապատասխանեցնել Օրենքի 2-րդ հոդվածի 15-րդ մասին:
1. 9-րդ կետի համաձայն՝ լիազոր մարմինը Որակի խարտիայով սահմանված պահանջներին  կազմակերպության չբավարարելու դեպքում պետք է այդ մասին ծանուցի կազմակերպությանը, սակայն ծանուցման ժամկետը և ծանուցման ձևը ներկայացված չեն, միաժամանակ ներկայացված չէ, թե արդյո՞ք Որակի խարտիայով սահմանված պահանջներին  կազմակերպության բավարարելու դեպքում ևս դրա մասին վերջինիս ծանուցվում է, թե՞ ոչ:
1. Առաջարկում ենք Նախագիծը համաձայնեցնել Արտաքին գործերի նախարարության հետ:
	
Ընդունվել է, 2-րդ կետը խմբագրվել է








Ընդունվել է, 5-րդ կետը խմբագրվել է







Լիազոր մարմնի կողմից վարվող գրանցամատյանում առկա տեղեկատվությունը լիազոր մարմինը կտրամադրի «Տեղեկատվության ազատության մասին» օրենքի պահանջներին համապատասխան։ 
 Ընդունվել է, կետը խմբագրվել է





Ընդունվել է






Ընդունվել է, կետը խմբագրվել է, սահմանվել է, որ անհրաժեշտության դեպքում կարող է լիազոր մարմինը պահանջել լրացուցիչ տեղեկատվություն




Ընդունվել է






Ընդունվել է




Նախագծով սահմանվող կարգավորումները վերաբերում են միջպետական բեռնափոխադրումներ իրականացնող կազմակերպությունների գործունեությանը

	
	Վարչապետի աշխատակազմի պետաիրավական վարչություն
	10․09․2024թ․ N 02/12.2/30931-2024

	
	1. Նախագծի 2-րդ կետով սահմանվում է, որ որոշումն ուժի մեջ է մտնում պաշտոնական հրապարակմանը հաջորդող տասներորդ օրը: Հարկ է նկատել, որ նախաբանում որպես առաջարկվող որոշման ընդունման իրավական հիմք վկայակոչվում է «Ավտոմոբիլային տրանսպորտի մասին» օրենքի 7-րդ հոդվածի 12-րդ մասը, մինչդեռ գործող օրենքի 7-րդ հոդվածը չունի 12-րդ մաս: Նշված օրենքում լրացումներ կատարելու մասին 2023 թվականի հոկտեմբերի 25-ի թիվ ՀՕ-345-Ն օրենքի 4-րդ հոդվածի 1-ին մասի ուժով նախագծի ընդունման համար հիմք հանդիսացող նշված դրույթն ուժի մեջ է մտնելու միայն 2025 թվականի հունվարի 1-ից: Հետևաբար, նախագծով առաջարկվող կարգավորումները չեն կարող ուժի մեջ մտնել ավելի վաղ, քանի դրա ընդունման համար իրավական հիմք ծառայող օրենքի համապատասխան դրույթը:
2. Միաժամանակ, նախագծի հավելվածի 10-րդ կետի 1-ին ենթակետը կազմակերպության կողմից փոխադրումների մենեջերի հետ ժամանակավոր աշխատանքային պայմանագիրը առավելագույնը 6 ամիս ժամկետով կնքելու մասով հակասում է Աշխատանքային օրենսգրքի 101-րդ հոդվածի կարգավորումներին, որի համաձայն՝ ժամանակավոր աշխատանքային պայմանագիրը մինչև երկու ամիս ժամկետով կնքվող աշխատանքային պայմանագիրն է: Նույն դիտարկմամբ խնդրահարույց է նաև կնքված պայմանագիրը երկարաձգելու հնարավորության նախատեսումը: 
	Ընդունվել է








Ընդունվել է, կետը խմբագրվել է

	
	Վարչապետի աշխատակազմի իրավաբանական վարչություն
	10․09․2024թ․ N 02/12.2/30931-2024

	
	1. «Ավտոմոբիլային տրանսպորտի մասին» օրենքի 7-րդ հոդվածի 12-րդ մասի համաձայն՝ ՏՆԵԿ-ի անդամ պետություններ միջպետական բեռնափոխադրումներ կատարող ՀՀ կազմակերպությունների գործարար համբավին ներկայացվող պահանջները սահմանում է ՀՀ կառավարությունը, մինչդեռ նախագծի մի շարք դրույթներ գործարար համբավին ներկայացվող պահանջներ չեն, որի պարագայում այդ դրույթները դուրս են սույն նախագծի կարգավորման առարկայի շրջանակներից, օրինակ՝ հավելվածի 4-րդ, 5-րդ, 6-րդ, 9-րդ, 10-րդ կետեր:
	2. Նախագծի 2-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրվանից, մինչդեռ հարկ է նկատի ունենալ, որ ««Ավտոմոբիլային տրանսպորտի մասին» օրենքում լրացումներ կատարելու մասին» 2023 թվականի հոկտեմբերի 25-ի ՀՕ-345-Ն օրենքի 4-րդ հոդվածի 1-ին մասի համաձայն՝ Օրենքի 7-րդ հոդվածում լրացվող 12-18-րդ մասերը ուժի մեջ են մտնում  2025 թվականի հունվարի 1-ից: 
	Նախագիծը մշակվել է Որակի խարտիայի պահանջներին համապատասխան




Ընդունվել է

	
	Վարչապետի աշխատակազմի իրավաբանական վարչություն
	10․09․2024թ․ N 02/12.2/30931-2024

	
	1. «Ավտոմոբիլային տրանսպորտի մասին» օրենքի 7-րդ հոդվածի 12-րդ մասի համաձայն՝ ՏՆԵԿ-ի անդամ պետություններ միջպետական բեռնափոխադրումներ կատարող ՀՀ կազմակերպությունների գործարար համբավին ներկայացվող պահանջները սահմանում է ՀՀ կառավարությունը, մինչդեռ նախագծի մի շարք դրույթներ գործարար համբավին ներկայացվող պահանջներ չեն, որի պարագայում այդ դրույթները դուրս են սույն նախագծի կարգավորման առարկայի շրջանակներից, օրինակ՝ հավելվածի 4-րդ, 5-րդ, 6-րդ, 9-րդ, 10-րդ կետեր:
	2. Նախագծի 2-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրվանից, մինչդեռ հարկ է նկատի ունենալ, որ ««Ավտոմոբիլային տրանսպորտի մասին» օրենքում լրացումներ կատարելու մասին» 2023 թվականի հոկտեմբերի 25-ի ՀՕ-345-Ն օրենքի 4-րդ հոդվածի 1-ին մասի համաձայն՝ Օրենքի 7-րդ հոդվածում լրացվող 12-18-րդ մասերը ուժի մեջ են մտնում  2025 թվականի հունվարի 1-ից: 
	Ընդունվել է, նախագիծը խմբագրվել է




Ընդունվել է

	
	Վարչապետի աշխատակազմի տեսչական մարմինների աշխատանքների համակարգման գրասենյակ
	10․09․2024թ․ N 02/12.2/30931-2024

	
	1. Նախագծի 2-րդ կետի համաձայն որոշումն ուժի մեջ է մտնելու պաշտոնական հրապարակմանը հաջորդող տասներորդ օրը, այնինչ սույն Նախագծի ընդունման լիազորող նորմը սահմանող «Ավտոմոբիլային տրանսպորտի մասին» օրենքում լրացումներ կատարելու մասին» օրենքի համաձայն՝  օրենքի 7-րդ հոդվածում լրացվող 12-րդ մասը ուժի մեջ է մտնում 2025 թվականի հունվարի 1-ից / ՏՆԵԿ-ի անդամ պետություններ միջպետական բեռնափոխադրումներ կատարող Հայաստանի Հանրապետության կազմակերպությունների գործարար համբավին ներկայացվող պահանջները սահմանում է Հայաստանի Հանրապետության կառավարությունը/, ուստի առաջարկում եմ վերանայել Նախագծի ուժի մեջ մտնելու ժամկետը։ 
1. Նախագծի հավելվածի /այսուհետ՝ Հավելված/ վերնագրում և ամբողջ տեքստում առաջարկում եմ «ՏՆԵԿ» բառը փոխարինել «Տրանսպորտի նախարարների եվրոպական կոնֆերանսի» բառերով՝ հիմք ընդունելով  «Նորմատիվ իրավական ակտերի մասին» օրենքի 21-րդ հոդվածի 2-րդ մասը, որի համաձայն արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:
1. Հավելվածի 3-րդ կետի համաձայն՝ գործարար համբավի պահանջները համարվում են բավարարված նաև այն դեպքերում, երբ  կազմակերպությունը և նրա փոխադրումների մենեջերը չեն ենթարկվել քրեական պատասխանատվության ծանր հանցանք կատարելու համար՝ առևտրային իրավունքի ոլորտում։ Իրավական որոշակիություն ապահովելու նպատակով առաջարկում եմ հստակեցնել նշված դրույթը՝ նշելով այն հանցագործությունները կամ դրանց շրջանակը,  որոնց համար քրեական պատասխանատվության ենթարկված լինելու հիմքով գործարար համբավի պահանջները համարվելու են ոչ բավարար։ Միաժամանակ, առաջարկում եմ դիտարկել տնտեսական հանցագործությունները, հասարակական կարգի դեմ ուղղված ընդհանուր բնույթի հանցագործությունները,  զենքի, հրազենի կամ այլ հանրավտանգ նյութերի և առարկաների օրինական շրջանառության դեմ ուղղված հանցագործությունները և պետական իշխանության դեմ ուղղված հանցագործությունները։
1. Հավելվածի 3-րդ կետի 5-րդ ենթակետով սահմանվում են դրույթներ առ այն, որ գործարար համբավի պահանջները համարվում են բավարարված նաև այն դեպքերում, երբ  կազմակերպությունը և նրա փոխադրումների մենեջերը չեն ենթարկվել քրեական կամ վարչական պատասխանատվության խախտումներ կատարելու համար մի շարք ոլորտներում և շարադրվում են համապատասխան ոլորտները, օրինակ՝ ավտոտրանսպորտային միջոցի անձնակազմի վարելու և հանգստի ժամանակահատվածների պահանջների և թվային տախոգրաֆի սարքերի կիրառման օրենսդրության պահանջների խախտումները։ Վերոգրյալի համատեքստում հարկ է նշել, որ զուտ ավտոտրանսպորտային միջոցի անձնակազմի վարելու և հանգստի ժամանակահատվածների պահանջների և թվային տախոգրաֆի սարքերի կիրառման պահանջները խախտելը հանգեցնում է  միայն վարչական պատասխանատվություն, ուստի իրավական որոշակիության ապահովման նպատակով առաջարկում եմ վերանայել շարադրվող դրույթները հստակ տարանջատելով վարչական և քրեական պատասխանատվություն ենթադրող դեպքերը։ Նշված դիտարկումը վերաբերում է 3-րդ կետի նույնաբովանդակ բոլոր կարգավորումներին։ 
1. Հավելվածի 3-րդ կետի 5-րդ ենթակետի զ պարբերությունում վերոգրյալ դիտարկումների համատեքստում առաջարկում եմ խմբագրել նաև գործունեությամբ զբաղվելու թույլտվությունների պահանջների խախտումների վերաբերյալ դրույթը, քանի որ հստակ չէ, թե արդյոք գործունեությունը ենթադրում է ցանկացած ոլորտում որևէ պահանջի խախտում, թե՝ ոչ։ 						Վերոգրյալից զատ հարկ է նշել, որ ցանկացած պարագայում «Ավտոմոբիլային տրանսպորտի մասին» օրենքում լրացումներ կատարելու մասին» ՀՕ-345-Ն օրենքի 2-րդ հոդվածով գործող օրենքի 7-րդ հոդվածում լրացվող 13-րդ մասում արդեն իսկ ամրագրված է դրույթ առ այն, որ կազմակերպությունը կորցնում է գործարար համբավը, եթե դատարանի որոշմամբ սնանկ է ճանաչվել, կամ փոխադրումների գործունեությանն առնչվող խախտումների համար կազմակերպությունը կամ նրա փոխադրումների մենեջերը ենթարկվել է քրեական կամ վարչական պատասխանատվության։ Կազմակերպության գործարար համբավը վերականգնվում է, եթե խախտումների համար սահմանված վարչական տույժերի կատարումն ավարտված է, կամ օրենսդրությամբ սահմանված կարգով դատվածությունը մարված կամ վերացված է, իսկ  14-րդ  մասով սահմանված է, որ գործարար համբավի կորստին հանգեցնող փոխադրումների գործունեությանն առնչվող խախտումների ցանկը հաստատում է Հայաստանի Հանրապետության կառավարությունը։ Ըստ այդմ, հաշվի առնելով վերոգրյալը և սույն Նախագծի նախաբանում նշված լիազորող նորմը, որի համաձայն Նախագծով պետք է կառավարությունը սահմանի միայն գործարար համբավին ներկայացվող պահանջները՝ կարծում եմ, որ վերոգրյալ կարգավորումների՝ սույն նախագծով սահմանելու անհրաժեշտությունը լրացուցիչ քննարկման կարիք ունի՝ հետագայում նաև կրկնորդումներից խուսափելու նպատակով։
1. Հավելվածի 3-րդ կետի 6-րդ ենթակետում առաջարկում եմ հստակեցնել «վերջին հաշվետու տարի» արտահայտությունը, քանի որ նախագծի համատեքստում պարզ չէ, թե ինչ ժամանակահատվածի է այն վերաբերելու, այսինքն՝ ինչ պահից է սկսվելու վերջինիս հաշվարկը։  Միաժամանակ, առաջարկում եմ նույն մասում հստակեցնել փոխառություն վերցնելու հնարավորության վերաբերյալ դրույթը, քանի որ այն սահմանվում է ֆինանսական միջոցների բավարարման համար որպես լրացուցիչ միջոց, որը կարող է հաշվի առնվել՝ ենթադրաբար լիազոր մարմնի կողմից, սակայն, եթե խոսքը գնում է միայն հնարավորության մասին, ապա պարզ չէ, թե ինչպես է գնահատվելու գործնականում այդ հնարավորության առկայությունը կամ բացակայությունը։ Նույն դրույթը վերաբերում է նաև գործունեության պատասխանատվության ապահովագրությանը, քանի որ առկա չէ որևէ հստակ դրույթ այդ մասով, օրինակ՝ վերջինիս ծավալի կամ սահմանաչափի վերաբերյալ։
1. Հավելվածի 4-10-րդ կետերը, որոնցով կարգավորվում են գործարար համբավից զրկելու և գործարար համբավը վերականգնելու հիմքերը, կարգը, Որակի խարտյայով նախատեսված պահանջները չբավարարելու իրավական հետևանքները, դուրս են սույն Նախագծի կարգավորման առարկայից (և հանդիսանում են օրենքի կարգավորման առարկա), քանի որ լիազորող նորմի համաձայն՝ դրանով պետք է սահմանվեն միայն գործարար համբավին ներկայացվող պահանջները։ Այնուամենայնիվ, դրանց կապակցությամբ ներկայացնում եմ որոշ դիտարկումներ։ Մասնավորապես․
1. Հավելվածի 4-րդ կետի համաձայն, եթե տրանսպորտային կազմակերպությունը կամ նրա փոխադրումների մենեջերը պահանջների 3-րդ կետի 4-րդ և 5-րդ ենթակետերով նախատեսված իրավախախտումների համար ենթարկվել են քրեական կամ վարչական պատասխանատվության, ապա կազմակերպությունը զրկվում է գործարար համբավից։ Վերոգրյալ դրույթի կապակցությամբ պարզ չէ, թե ինչպես է զրկվելը գործնականում ապահովվելու, ինչ ընթացակարգով և այլն՝ այն համատեքստում, որ վերջինս ըստ էության տնտեսավարողի համար փաստացի առաջացնելու է իրավական հետևանքներ՝ սահմանափակելով վերջինիս  որոշակի գործունեություն ծավալելու հնարավորությունը։ Նույն դիտարկումը վերաբերում է նաև 8-րդ կետին /որակի խարտիայով նախատեսված պահանջները չբավարարելու դեպքում լիազոր մարմինը ժամանակավորապես դադարեցնում է կազմակերպությանը բեռնափոխադրումներ իրականացնելու ՏՆԵԿ թույլտվությունների տրամադրումը, մինչև կազմակերպության կողմից Որակի խարտիայով նախատեսված պահանջները չբավարարելու պատճառները վերացնելը/։
1. Հավելվածի 9-րդ և 10-րդ  կետերում առկա է դրույթ առ այն, որ Լիազոր մարմինը Որակի խարտիայով սահմանված պահանջներին  կազմակերպության չբավարարելու դեպքում պետք է այդ մասին ծանուցի կազմակերպությանը, ինչպես նաև 8-րդ կետում սահմանված դեպքերում կազմակերպության կողմից խախտումը վերացնելու համար լիազոր մարմինը կարող է սահմանել որոշակի ժամկետներ։ Վերոգրյալի համատեքստում առհասարակ պարզ չէ, թե ինչ գործիքակազմի միջոցով և ընթացակարգով է Լիազոր մարմինը տեղեկանալու գործունեության իրականացման ընթացքում որևէ պահի կազմակերպության կողմից սահմանված պահանջներին չբավարարելու մասին, քանի որ կարծում եմ, վերջինս ենթադրում է հսկողության իրականացում, որը չլինելով սույն Նախագծի կարգավորման առարկա, այնուամենայնիվ, հստակ չէ սահմանվող կարգավորումների համատեքստում։
	Ընդունվել է







Ընդունվել է




Հանցանքի տեսակները ըստ ծանրության դասակարգված են Քրեական օրենսգրքով, ուստի նախագծով դրանք սահմանելու անհրաժեշտություն չկա։
Միաժամանակ Որակի խարտիայով են սահմանված խախտումների ոլորտները, ուստի այլ ոլորտներում կատարված խախտումները նպատակահարմար չէ ներառել նախագծում



Ընդունվել է













Ընդունվել է



Չի ընդունվել, քանի որ նախագծով սահմանվում են գործարար համբավին ներկայացվող պահանջները՝ համաձայն «Ավտոմոբիլային տրանսպորտի մասին» օրենքում լրացումներ կատարելու մասին» ՀՕ-345-Ն օրենքի 2-րդ հոդվածով գործող օրենքի 7-րդ հոդվածում լրացվող 12-րդ մասի։









Կետը խմբագրվել է և համապատասխանեցվել է «Ավտոմոբիլային տրանսպորտի մասին» օրենքում լրացումներ կատարելու մասին»  25.10.2023թ-ի ՀՕ-345-Ն օրենքի 2-րդ հոդվածի 17-րդ մասի պահանջին:





Նախագծով սահմանվող դրույթներն ամբողջովին վերաբերում են գործարար համբավին ներկայացվող պահանջներին




«Ավտոմոբլային տրանսպորտի մասին» 25.10.2023թ-ի ՀՕ-345-Ն օրենքի համաձայն՝ Որակի խարտիային համապատասխան գործարար համբավին ներկայացվող պահանջների ապահովումը անհրաժեշտ պայման է միջպետական բեռնափոխադրումներ իրականացնելու թույլտվություններ ստանալու համար, ինչը կապահովի միջազգային չափանիշներին համապատասխան բեռնափոխադրումների իրականացմանը և ՀՀ ստանձնած պարտավորությունների կատարմանը։




Քանի որ նախատեսվում է լիազոր մարմնի կողմից էլեկտրոնային գրանցամատյանի վարման գործառույթ, որի շրջանակներում կիրականացվի տարբեր պետական մարմինների գործառույթների շրջանակներում տեղեկատվության հասանելիության ապահովում, որի համար լիազոր մարմնի կողմից հսկողական գործառույթներ իրականացնելու անհրաժեշտություն չկա։

	
	ՀՀ արդարադատության նախարարություն
	25․09․2024թ․ N /27.1/38198-2024

	
	[bookmark: _Hlk178243491]        1. Նախագծի 1-ին կետում «Տրանսպորտի նախարարների եվրոպական կոնֆերանսի» բառերից հետո անհրաժեշտ է լրացնել «(այսուհետ՝ ՏՆԵԿ)» բառերը:
[bookmark: _Hlk178243558]        2. Նախագծին կից ներկայացված հավելվածի (այսուհետ՝ Հավելված) 2-րդ կետում «տրանսպորտի ոլորտի պետական լիազոր մարմնին» բառերն առաջարկում ենք փոխարինել «ավտոմոբիլային տրանսպորտի բնագավառի պետական կառավարումն իրականացնող Հայաստանի Հանրապետության կառավարության լիազորած պետական կառավարման մարմնին» բառերով՝ նկատի ունենալով «Ավտոմոբիլային տրանսպորտի մասին» օրենքի 6-րդ հոդվածի 1-ին մասը:
        3. Հավելվածի 2-րդ կետով նախատեսվում է, որ կազմակերպությունները լիազոր մարմնին պետք է ներկայացնեն գործարար համբավի պահանջները բավարարելու վերաբերյալ տեղեկատվություն: Իսկ 3-րդ կետում նշված է, թե որ դեպքում է գործարար համբավի պահանջները համարվում բավարարված: Մինչդեռ, պարզ չէ, թե ինչ եղանակով և որ մարմնից ինչ տեղեկություն է անհրաժեշտ ներկայացնել:
        4. Հավելվածի տեքստում օգտագործվում է «տեղեկատվություն» եզրույթը: Տեղեկատվությունը՝ տեղեկությունը փնտրելու և ստանալու, տեղեկությունը տրամադրելու գործընթացն է, իսկ տեղեկությունը՝ անձի, առարկայի, փաստի, հանգամանքի, իրադարձության, եղելության, երևույթի վերաբերյալ ստացված կամ ձևավորված տվյալներն է:
        Ուստի, տարընթերցումներից խուսափելու համար անհրաժեշտ է Հավելվածում նշված «տեղեկատվություն» բառերը վերաբերելի դեպքերում փոխարինել «տեղեկություն» բառերով՝ համապատասխան հոլովաձևերով՝ նկատի ունենալով «Տեղեկատվության ազատության մասին» օրենքի 3-րդ հոդվածի դրույթները:
        5. Հավելվածի 3-րդ կետի 3-րդ ենթակետում առաջարկում ենք վերանայել «կազմակերպությունը «Սնանկության մասին» օրենքի պահանջներին համապատասխան սնանկ չի ճանաչվել» ձևակերպումը՝ նկատի ունենալով, որ սնանկ ճանաչվում են դատական կարգով:
        6. Հավելվածի 3-րդ կետի 4-րդ ենթակետի ա և բ պարբերություններում անհրաժեշտ է վերանայել «առևտրային իրավունքի և ճանապարհային երթևեկության անվտանգության ապահովման» ձևակերպումները:
        7.  Հավելվածի 3-րդ կետի 4-րդ ենթակետի դ պարբերությունում «թմրամիջոցների և հոգեմետ (հոգեներգործուն) նյութերի շրջանառություն» ձևակերպումն անհրաժեշտ է համապատասխանեցնել Հայաստանի Հանրապետության Քրեական օրենսգրքի 393-րդ հոդվածի վերնագրին:
        8. Հավելվածի 3-րդ կետի 5-րդ ենթակետի գ պարբերությունում անհրաժեշտ է վերանայել «վարորդների մասնագիտական վերապատրաստման և մասնագիտական որակավորման, ինչպես նաև վարորդական վկայականների պահանջները սահմանող օրենսդրության խախտումներ» ձևակերպումը՝ նկատի ունենալով նաև, որ դրանց համար Հայաստանի Հանրապետության քրեական օրենսգրքով քրեական պատասխանատվություն և Վարչական իրավախախտումների վերաբերյալ Հայաստանի Հանրապետության օրենսգրքով վարչական պատասխանատվություն ներկայումս սահմանված չէ:
        9. Հավելվածի 3-րդ կետի 5-րդ ենթակետի զ պարբերությունում պարզ չէ, թե ինչ գործունեությամբ զբաղվելու թույլտվությունների պահանջների խախտման մասին է խոսքը:
        10. Հավելվածի 5-րդ կետում անհրաժեշտ է վերանայել «դատվածությունը մարված կամ հանված է» ձևակերպումը՝ համապատասխանեցնելով Հայաստանի Հանրապետության քրեական օրենսգրքի համապատասխան ձևակերպումներին:
        11. Հավելվածում անհրաժեշտ է հստակեցնել «օրենսդրությամբ սահմանված», «օրենսդրության պահանջներին», «օրենսդրության խախտումներ» ձևակերպումները, քանի որ օրենսդրությունը լայն հասկացություն է, մասնավորապես՝ «Նորմատիվ իրավական ակտերի մասին» օրենքի 2-րդ հոդվածի 1-ին մասի 7-րդ կետի համաձայն՝ օրենսդրությունը  օրենսդրական և ենթաօրենսդրական նորմատիվ իրավական ակտերի ամբողջությունն է: 
       12. Հավելվածի 9-րդ կետում առաջարկում ենք նշել, թե լիազոր մարմինը Որակի խարտիայով սահմանված պահանջներին կազմակերպության չբավարարելու դեպքում ինչ եղանակով և ինչ ժամկետում պետք է ծանուցի կազմակերպությանը:
       13.  Հավելվածի 10-րդ կետի 1-ին ենթակետի ձևակերպումը հստակ չէ, ուստի անհրաժեշտ է վերանայել և հստակեցնել:
	Ընդունվել է


Ընդունվել է




Ընդունվել է, 2-րդ կետը լրամշակվել է



Ընդունվել է







Ընդունվել է

Ընդունվել է, համապատասխանեցվել է օրենսդրությնա պահանջներին

Ընդունվել է 


Ընդունվել է





Ընդունվել է, կետը խմբագրվել է


Ընդունվել է


Ընդունվել է, նախագիծը խմբագրվել է



Ընդունվել է


Ընդունվել է

	
	ՀՀ արդարադատության նախարարություն
	

	
	        1. Նախագծին կից ներկայացված հավելվածի (այսուհետ՝ Հավելված) 1-ին կետի 1-ին ենթակետի ձևակերպումն անհրաժեշտ է վերանայել, քանի որ պարզ չէ, թե դատարանի կողմից կազմակերպության սնանկության դիմումի վարույթ ընդունելն ինչպես է կարող է դիտարկվել որպես գործարար համբավի պահանջների բավարարում: 
        2. Հավելվածի 3-րդ կետում «դատվածությունը հանվել է» ձևակերպումն անհրաժեշտ է համապատասխանեցնել Հայաստանի Հանրապետության քրեական օրենսգրքի կարգավորումներին:
	Ընդունվել է



Ընդունվել է

	
	ԵԶՐԱԿԱՑՈՒԹՅՈՒՆ 
ԵՎՐՈՊԱԿԱՆ ՄԻՈՒԹՅԱՆ ՕՐԵՆՍԴՐՈՒԹՅԱՆԸ ՆԱԽԱԳԾԻ ՀԱՄԱՊԱՏԱՍԽԱՆՈՒԹՅԱՆ ՈՐՈՇՄԱՆ 

       «Տրանսպորտի նախարարների եվրոպական կոնֆերանսի անդամ պետություններ միջպետական բեռնափոխադրումներ կատարող Հայաստանի Հանրապետության կազմակերպությունների գործարար համբավին ներկայացվող պահանջները սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
        1. 2023 թվականի սեպտեմբերի 12-ին «Նորմատիվ իրավական ակտերի մասին» ՀՀ օրենքում և մասնավորապես՝ Օրենքի 6֊րդ հոդվածում իրականացված փոփոխությունների համաձայն՝ Հայաստանի Հանրապետության և Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրով (այսուհետ սույն հոդվածում՝ Համաձայնագիր) նախատեսված մոտարկման շրջանակներում մոտարկումն ապահովելու նպատակով մշակված նորմատիվ իրավական ակտի նախագծին կցվող հիմնավորումը ներառում է նաև առանձին նշում՝ 1) Եվրոպական միության մոտարկման ենթակա օրենսդրության մասին, որը ներառում է մոտարկման ենթակա իրավական ակտի վերնագիրը, համարը, ընդունման տարին, ամիսը, ամսաթիվը և 2) ներկայացված նախագծի՝ Եվրոպական միության օրենսդրությանը համապատասխանեցման կամ մասնակի համապատասխանեցման (նաև չհամապատասխանեցման) պատճառների վերաբերյալ:»:
       Գործնական կիրառելիության ժամանակ այս դրույթը ենթադրում է, որ յուրաքանչյուր նախագիծ պետք է ունենա ա) իրավական բացերի վերլուծության հատվածը՝ ընդհանուր ակնարկ՝ համեմատություն ԵՄ օրենսդրության հետ, որտեղ բացահայտված են ցանկացած հնարավոր բաց կամ տարբերություն, որը պահանջում է բարելավել կամ փոփոխել, բ) բացատրական ծանոթագրություն, որի նպատակն է ապահովել աաջադրկվող օրենսդրական նախագծի տեքստի հստակ բացատրությունը, նաև ԵՄ պարտավորությունների առնչությամբ:
        Սա հնարավորություն կտա Եվրոպական կողմիցն հստակ պատկերացում ունենալ, թե արդյոք ստանձնաց պարտաավորությունները կատարվել են, և ինչ որակով: 
        Առաջարկում ենք. 
        1.1. Հիմնավորումների մեջ որպես բացատրական ծանոթագրության մաս ներկայացնել նաև ամփոփում հետևյալ տարբերակներից մեկով՝ ա) Ազգային օրենսդրություն չկա, ուստի ԵՄ պարտավորությունների ամբողջ տեքստը  փոխատեղվել է ազգային օրենսդրության մեջ, կամ բ) Ազգային օրենսդրությունը թեև համապատասխանում է ԵՄ օրենսդրությանը, սակայն, իրականացվել են ամբողջական ներդաշնակեցում ԵՄ օրենսդրությանը: 
        2. Վարչապետի 2019 թվականի հունիսի 1-ի N 666-Լ որոշմամբ հաստատվել է Հայաստանի Հանրապետության եվ Եվրոպական Միության եվ ատոմային էներգիայի եվրոպական համայնքի ու դրանց անդամ պետությունների միջեվ կնքված համապարփակ եվ ընդլայնված գործընկերության համաձայնագրի կիրարկման ճանապարհային քարտեզը (այսուհետ՝ Ճանապարհային քարտեզ), որի (Հավելված 1 2019 թվականի խմբագրություն) Մաս 5 Գլուխ 1-ը սահմանում է Տրանսպորտի ոլորտում համագոծակցության նպատակով իրականացվող գործողությունները: 
        Առաջարկում ենք.
        2.1. հղում կատարել Ճանապարհային քարտեզի համապատասխան կետին, դրանով սահմանված գործողությանը։ Նույնիսկ այն դեպքում, երբ Ճանապարհային քարտեզն ուղղակիորեն առաջարկվող Նախագծերի վերաբերելի գործողություն առերևույթ չի սահմանում, այնուամենայնիվ, այդ գործողությունների բովանդակությունը և դրանց համար կիրարկման ենթակա հրահանգների կարգավորումներն առնչվում են Նախագծերին։
        2.1.2. 95/50/ԵՀ հրահանգ՝ վտանգավոր ապրանքների ճանապարհային փոխադրումների ստուգումների միասնական ընթացակարգերի մասին: Այս հրահանգը կարգավորում է վտանգավոր ապրանքներ տեղափոխող ավտոմոբիլային տրանսպորտի ստուգման կանոնները՝ անվտանգությունն ապահովելու նպատակով: 
        2.2.2. 2008/68/ԵՀ հրահանգ՝ վտանգավոր ապրանքների ներցամաքային փոխադրման մասին
        Այս հրահանգը կարգավորումներ է սահմանում է «Վտանգավոր բեռների միջազգային ճանապարհային փոխադրումների մասին» եվրոպական համաձայնագիրը (ԱԴՌ) կիրարկման համար (Հայաստանի Հանրապետությունը վավերացրել է 2022 թվականի ապրիլին֊ https://treaties.un.org/Pages/ViewDetails.aspx?src=TREATY&mtdsg_no=XI-B-14&chapter=11&clang=_en): Այն սահմանում է վարորդների պարտադիր վերապատրաստումների և լիցենզավորման վերաբերյալ կարգավորումներ, որոնք ենթակա են տեղայնացման ազգային օրենսդրության մեջ: 
        2.2.3. Եվրոպական խորհրդարանի և Խորհրդի 2003 թվականի հուլիսի 15-ի 2003/59/ԵՀ հրահանգ՝ ապրանքներ և մարդկանց փոխադրող որոշ տրանսպորտային միջոցների վարորդների նախնական որակավորման և պարբերական վերապատրաստման մասին: 
        Կարգավորում է վարորդների նախանական պարտադիր որակավորման և պարբերական վերապատրաստումների վերաբերյալ հարաբերությունները:  
        3. Ներկայացված նախագծերը հղում են կատարում «Վտանգավոր բեռների միջազգային ճանապարհային փոխադրումների մասին» եվրոպական համաձայնագրին (ԱԴՌ)» (այսուհետ՝ Համաձայնագիր), ինչպես նաև մասանկիորեն վերը նշված հրահանգներին: 
        Առաջարկում ենք.
        3.1. հստակ սահմանել, թե նախատեսվող փոփոխությունը Համաձայնագրով սահմանված որ կոնկրետ խնդրի լուծմանն է ուղղված, դրան համապատասխան ոչ միայն հղում կատարել հրահանգների ընդհանուր վերնագրերին, այլ նաև կոնկրետ դրանց բովանդակային կարգավորումներին, որը տեսանելի կդրաձնի, թե առաջարկվող նախգծերով ԵՄ հրահանգներով սահմանված որ  կարգավորումներն են տեղայնացվել։
	Ընդունվել է 
Հիմնավորումը լրամշակվել է եզրակացության առաջարկներին համապատասխան

